
დანართი N18

[bookmark: _GoBack]გეგმური იმუნიზაციის რეკომენდაციები ახალი კორონავირუსით (SARS-CoV-2) გამოწვეული ინფექციის COVID-19-ს გავრცელების დროს


მთავარი პრინციპები

მოსახლეობის ნდობის შენარჩუნება იმუნიზაციის და, ზოგადად, ჯანდაცვის სისტემის მიმართ უმნიშვნელოვანესია. ეროვნული ვაქცინაციის კალენდრით, COVID-19-ის პანდემიის დროსაც კი, უაღრესად მნიშვნელოვანია საზოგადოების ვაქცინაციით მოცვის ტენდენციების მონიტორინგი, ასევე, ინფორმაციის მოგროვება მოსახლეობაში, ან, ცალკეულ ჯგუფებში შესაძლო ბარიერების შესახებ, მისი  შემცირების მიზეზების გასარკვევად.

იმუნიზაციის პროგრამების ფუნდამენტური პრინციპები COVID-19 პანდემიის დროს:

ა)  მიჰყევით COVID-19– ის გავრცელების თავიდან ასაცილებლად არსებულ გაიდლაინებს. შესაბამისი პროგრამული დებულებები ვაქცინაციის დროს SARS-CoV-2 გადაცემის რისკის შემცირების მიზნით, მოცემულია დანართ 1-ში.

ბ) მოახდინეთ პირველადი  ვაქცინების (სერიის პირველი ვაქცინაცია) პრიორიტეტიზაცია, განსაკუთრებით მაშინ, როდესაც საქმე ეხება წითელას, წითურას ან პოლიომიელიტის  კომპონენტების შემცველ ვაქცინებს და სხვა კომბინირებულ ვაქცინებს.

გ) თავი აარიდეთ მასობრივი ვაქცინაციის კამპანიებს, სანამ დასრულდება COVID-19– თან დაკავშირებული სიტუაცია.

დ) ახალშობილთა ვაქცინაცია (ვაქცინაციის ეროვნული კალენდრის მიხედვით) ჩატარდეს სამშობიაროებში.

ე) პრიორიტეტი მიანიჭეთ მოწყვლადი ჯგუფებისთვის პნევმოკოკის და სეზონური გრიპის ვაქცინაციის ჩატარებას.

ვ) უნდა მოხდეს ვაქცინაციების ეროვნულ კალენდარში ნებისმიერი ახალი ვაქცინ(ებ)ის  შეყვანის გადადება.

ზ) საზოგადოებასა და ჯანდაცვის პროვაიდერების ნათლად აუხსენით იმუნიზაციის  მნიშვნელობა როგორც ჯანდაცვის სერვისების ერთ-ერთი პრიორიტეტი COVID-19 პანდემიის დროს.








გადაწყვეტილების მიღების ალგორითმი 

ეპიდემიოლოგიური, ოპერაციული და კონტექსტუალური მახასიათებლები ყველა ქვეყნისთვის განსხავებულია და შეუძლებელი იქნება საერთო სტრატეგიის განსაზღვრა ყველა ინსტიტუციისათვის. ეს ალგორითმი დაეხმარება სახელმწიფო ინსტანციებს მიიღონ გადაწყვეტილებები იმუნიზაციის გაგრძელების შესახებ

· დაბალი რისკის მატარებელი  იმუნიზაციით მართვადი გადამდები დაავადებების აფეთქება
· ქვეყანაში არ არის / სპორადული შემთხვევებია COVID-19-ის  
· ქვეყანაში არის საკმარისი პერსონალი და იმუნიზაციის ლოჯისტიკური შესაძლებლობები

დანართი 1
COVID-19 პანდემიის დროს, ვირუსის გადაცემის რისკის შესამცირებლად ვაქცინაციის პროცესში შესატანი პროგრამული ცვლილებები. 
იმუნიზაციის პროცესი თანხვედრაში უნდა იყოს იპკ ეროვნულ გაიდლაინებთან და უნდა შეიცავდეს შემდეგს:
ა. COVID-19 ექსპოზიციის რისკის შემცირება:
· გამოიყენეთ არსებული საკომუნიკაციო გზები ვიზიტების ჩასანიშნად და იმუნიზაციის გვერდითი მოვლენების შესატყობინებლად
· გაითვალისწინეთ გეგმიური ვიზიტების და ვაქცინაციების ვიზიტების გაერთიანების შესაძლებლობა და შეზღუდეთ ვიზიტის დროს გამოყენებული ოთახების რაოდენობა 
· 
ბ. ადმინისტრაციული კონტროლი:
· დაატრენინგეთ მთავარი და სარეზერვო თანამშრომლები ვირუსის გავრცელების პრევენციაში (იმუნიზაციის დროს)
· გაითვალისწინეთ მობილური ჯგუფების შექმნის შესაძლებლობა, რათა გაზარდოთ იმუნიზაციის ხელმისაწვდომობა
· ჩაატარეთ ექსპოზიციის რისკის შეფასება იმ მედპერსონალს შორის, რომელსაც აქვს COVID-19 -იან პაციენტთან შეხების ისტორია
· თავი აარიდეთ ხალხის მოზღვავებას მოსაცდელში, ვიზიტების წინასწარი დაგეგმვის საშუალებით
· მშობლებს/მეურვეებს გაუზიარეთ ინფორმაცია COVID-19-ის გავრცელების პრევენციის ზომების შესახებ. (სოციალური დისტანცირება და ხელის და რესპირატორული ჰიგიენა)
გ.  გარემოსა და დაგეგმარების კონტროლი
· ვაქცინაციის ჩატარება სასურველია იმუნიზაციისთვის განკუთვნილ დაწესებულებებში ან სამედიცინო დაწესებულებაში, განცალკევებულ, სპეციალურად გამოყოფილ ოთახში
· მოსაცდელისთვის გამოყავით ვენტილირებული ადგილი, სადაც იქნება სოციალური დისტანცირების საშუალება
 
 დ. სტანდარტული უსაფრთხოების ზომები
· დარწმუნდით რომ ხელი ჰიგიენის პროცედურები, ინდივიდუალური დაცვის საშუალებები, ნემსის ჩხვლეტის ან ბასრი საგნებით კანის საფარველი დაზიანების პრვენციის, ნარჩენების მართვის, დასუფთავების და დეზინფექციის პროცედურები შესაბამისობაშია ევორნულ გაიდლაინებთან
· სამედიცინო პერსონალი უნდა იყოს  შესაბამისად ვაქცინირებული ყველა რეკომენდებული ვაქცინით 
ე. ვაქცინებზე მოთხოვნა და მიწოდება
· გაითვალისწინეთ რომ მოსახლეობის და პროდუქციის შეზღუდულმა მოძრაობამ, ასევე, მოდიფიცირებულმა იმუნიზაციის გრაფიკმა, დანაკარგმა, შეიძლება გაზარდოს ვაქცინებზე მოთხოვნა.  გაითვალისწინეთ მარაგების რაოდენობა და ცივის ჯაჭვის მოწყობილობების შესაძლებლობები და რეგულარულად განაახლეთ ის (ინფორმაცია)
ვ. იმუნიზაციით გამოწვეული გვერდითი მოვლენები
· მზად იყავით შემთხვევითი გვერდითი მოვლენების გაზრდილი რისკისთვის, SARS-CoV-2 ვაქცინაციასთან პარალელური მიმდინარეობის გამო. ყველა ვაქცინირებული, ვაქცინაციის შემდეგ უნდა იყოს დაკვირვების ქვეშ. უნდა დაინერგოს იმუნიზაციით გამოწვეული გვერდითი მოვლენების შეტყობინების, გამოძიებისა და მიზეზობრიობის გამოკვლევის სტრატეგიები, რათა არ დაიკარგოს საზოგადოების ნდომა იმუნიზაციის მიმართ.

დამატებითი ინფორმაცია:
www.moh.gov.ge 
ცხელი ხაზი: 1505

www.ncdc.ge 
ცხელი ხაზი: 116001

